
Annotatsiya 
Mazkur toʻplamda “Yangi davr ilm-fani: inson uchun innovatsion gʻoya va 
yechimlar” mavzusidagi XVIII Respublika ilmiy-amaliy konferensiyasi materiallari 
jamlangan. Nashrda respublikaning turli oliy taʼlim muassasalari, ilmiy markazlari 
va amaliyotchi mutaxassislari tomonidan tayyorlangan maqolalar oʻrin olgan boʻlib, 
ular ijtimoiy-gumanitar, tabiiy, texnik va yuridik fanlarning dolzarb muammolari va 
ularning innovatsion yechimlariga bagʻishlangan.  
Ushbu nashr ilmiy izlanuvchilar, oliy taʼlim oʻqituvchilari, doktorantlar va soha 
mutaxassislari uchun foydali qoʻllanma boʻlib xizmat qiladi. 
 
Kalit soʻzlar: ilmiy-amaliy konferensiya, innovatsion yondashuv, zamonaviy fan, 
fanlararo integratsiya, ilmiy-tadqiqot, nazariya va amaliyot, ilmiy hamkorlik.  

 

 

 

 

 

 

 

 
Barcha huquqlar himoyalangan. 
© Scienceproblems team, 2026-yil 
© Mualliflar jamoasi, 2026-yil 

https://konferensiyalar.com/


Yangi davr ilm-fani: inson uchun innovatsion gʻoya va yechimlar.  
XVIII Respublika anjumani materiallari to‘plami. 2-jild,18-son (sentyabr, 2026-yil) 

https://konferensiyalar.com/index.php/yd 
 

147 

BOSHLANG‘ICH TA’LIMDA INTEGRATIV-KOGNITIV TOPSHIRIQLARNI 
LOYIHALASHNING DIDAKTIK TAMOYILLARI 
 
Xudayberganov Shuhrat Shavkat o‘g‘li  
UrDPI, Pedagogika fanlar doktori (DSc) 
Email: sh.xudayberganov.urdu@mail.ru  
 
Maxmudova Kumushoy Jamol qizi 
Mustaqil izlanuvchi. 
Email: maxmudovakumushoy92@gmail.com  
 
Annotatsiya. Ushbu maqolada boshlang‘ich sinf o‘quvchilarining kognitiv faoliyatini rivojlantirish maqsadida 
fanlararo bog‘liqlikni ta’minlash uchun integrativ-kognitiv topshiriqlarni loyihalashning metodologik va didaktik 
asoslari tahlil qilingan. Tadqiqotda psixologik-pedagogik qonuniyatlar asosida ta’lim mazmunini va sifatini 
sintezlash hamda o‘quvchilarning mantiqiy, tanqidiy fikirlashida ijodiy tafakkur darajasini oshirishga xizmat 
qiluvchi yetakchi didaktik o‘yin metodikalari ilmiy va tizimli tarzda asoslab berilgan. 
 
Kalit soʻzlar: Integrativ-kognitiv topshiriq, didaktik tamoyillar, aql psixologiyasi, tanqidiy fikirlash , sintezlash, 
taksonomiya, mental strukturasi. 

PRIMARY EDUCATION 

Annotation. This article analyzes the methodological and didactic foundations for designing integrative-cognitive 
tasks aimed at ensuring interdisciplinary connections to develop the cognitive activity of primary school students. 
Based on psychological and pedagogical principles, the study scientifically and systematically substantiates 
didactic game methodologies that serve to synthesize the content and quality of education, as well as to enhance 
the levels of students' logical, critical, and creative thinking. 
 
Keywords: Integrative-cognitive task, didactic principles, psychology of intelligence, critical thinking, synthesis, 
taxonomy, mental structure. 

 

DOI: https://doi.org/10.47390/ydif-y2026v2i18/n33  

 

Kirish. Hozirgi kunda mamlakatimizda maktab ta’limiga aloxida e’tibor qaratilmoqda va 

bu borada ustuvor maqsadlardan biri bolalarni dunyoqarashni shakllantirish muhim 

masalalardan biridir. Mustaqil O‘zbekistonimizning kelajagiga yoshlarimizning hissasi kattadir. 

Shuning uchun boshlang‘ich sifdanoq  mustahkam bilim berish dolzarb vazifalaridandir.  

Zamonaviy boshlang‘ich ta’lim transformatsiyasi o‘quvchilarga tayyor bilimlarni uzatish 

modelidan ularning kognitiv salohiyatini va faol fikrlash mexanizmlarini rivojlantirishga 

yo‘naltirilgan yo‘nalishlardan biridir. Boshlang‘ich sinf o‘quvchilarining) tez va aniq 

fikirlashlari va idrok etish xususiyatini inobatga olgan holda, ta’lim jarayonida integrativ-

kognitiv topshiriqlarni qo‘llash muhim metodologik ahamiyat kasb etadi. Integrativ-kognitiv 

topshiriq-bir nechta fan sohalariga oid konseptual tushunchalarni umumlashtirish orqali 

o‘quvchining mantiqiy operatsiyalari (analiz, sintez, taqqoslash, abstraktsiya) va refleksiv 

ko‘nikmalarini faollashtiruvchi murakkab ta’limiy birlikdir. Bunday topshiriqlarni samarali 

loyihalash esa mustahkam didaktik o‘yin metodikalrini ishlab chiqish va uni ta’lim jarayonida 

qo‘llash va aniq tamoyillar asosida tuzishga tayanadi. Boshlang‘ich ta’limda integrativ-kognitiv 

topshiriqlarni metodik jihatdan to‘g‘ri shakllantirish uchun quyidagi yetakchi didaktik 

tamoyillar belgilab olindi va asoslandi: 

1. Konseptual va mazmunli integrallashuv tamoyili. Topshiriqlar sun’iy 

ravishda fanlarni birlashtirishga emas, balki fundamental tushunchalar (masalan: shakl, 

miqdor, harakat, tizim, o‘zgarish) yo‘sinida mazmuniy sintezni hosil qilishga yo‘naltiriladi. Bu 

o‘quvchining xotirasida bilimlarning tarqoq holda emas, balki yaxlit mental struktura sifatida 

shakllanishiga yordam beradi. 

2. Kognitiv gradatsiya va bosqichlilik (Blum taksonomiyasi va Vygotskiy 

ta’limoti) tamoyili. Topshiriqlar o‘quvchining “Yaqin rivojlanish zonasi” (L.S.Vygotskiy) 

xaritasiga mos ravishda tuzilgan bo‘li: Ular oddiy axborotni eslab qolish va tushunishdan 

boshlanib, muammoli vaziyatlarni tahlil qilish, baholash va yangi g‘oyalarni yaratish (kreativ-

kognitiv level) bosqichlariga asta – sekinlik bilan izchil tarzda moslashib borishadi . 

3. Kontekstual va faoliyatli yondashuv tamoyili. Kognitiv topshiriqlar 

o‘quvchiga nazariy va bo‘sh quti shaklda emas, balki uning shaxsiy tajribasiga hamda hayotiy 

kontekstga asoslangan holda taqdim etiladi. Bu o‘quvchida ichki motivatsiyani uyg‘otadi va 

amaliy kognitsiyani  shakllantiradi. 

4. Variativlik va meta-ko‘nikmalarni rivojlantirish tamoyili. Topshiriqlar bitta 

qat’iy yechim algoritmini emas, balki bir nechta mantiqiy yo‘llar orqali muammoni hal qilish 

imkoniyatini taqdim etishi lozim. Ushbu tamoyil o‘quvchida metakognitsiya, ya’ni “o‘z fikrlash 

jarayonini va bilish faoliyatini boshqarish” ko‘nikmasini rivojlantiradi. 

5. Akkulturatsiya va psixofiziologik tamoyili. Boshlang‘ich sinf o‘quvchilarining 

yosh va neyropsixologik xususiyatlarini inobatga olgan holda, topshiriqlarning axborot hajmi, 

ko‘rgazmaliligi va vertikal-gorizontal murakkabligini inobatga olgan holda o‘quvchining 

kognitiv yuklamasiga mutanosib bo‘lishi shart. 

Boshlang‘ich ta’limda integrativ-kognitiv topshiriqlarni loyihalashning didaktik 

tamoyillarini tuzishda pedagogika va psixologiya o‘zaro chambarchas bog‘liqdir. Taʼlimning 

zamonaviy globallashuv va axborotlashuv davrida yangi innavatsiyalardan foydalanilgan holda 

eski paradigmadan yangi paradigmaga o‘tiladi. Shu bilan birgalikda, integrativ ta’lim muhitida 

o‘quvchilarning kognitiv va mantiqiy-protsessual faoliyatini samarali tashkil etish, birinchi 

navbatda, pedagogning kreativ potensiali, ijodiy individualligi hamda o‘z-o‘zini kasbiy-kognitiv 

rivojlantirish imkoniyatlariga to‘g‘ridan-to‘g‘ri bog‘liqdir. Boshlang‘ich sinf o‘quvchilarida 

mantiqiy, tanqidiy va kreativ tafakkurni shakllantirishga bo‘lgan ijtimoiy-pedagogik yondashuv 

o‘qituvchi va o‘quvchi shaxsi o‘rtasidagi kreativlik fenomenini bog‘laydi. Biroq, «kreativlik» va 

«kognitiv faollik» psixologiya hamda pedagogika fanlarining fundamental kategoriyalari 

hisoblansa-da, ilmiy-pedagogik lug‘atlarda va ijod psixologiyasida ularning kognitiv-didaktik 

chegaralari yetarlicha differensiasiyalanmagan. Zamonaviy tadqiqotlarda ilmiy va kognitiv 

ijodkorlikning turli qirralari metodologik jihatdan turlicha talqin etilmoqda; natijada 

boshlang‘ich ta’limda integrativ-kognitiv topshiriqlar vositasida kreativlikni rivojlantirishning 

yagona didaktik modeli hamda amaliy-metodik mexanizmlari bugungi kunda to‘liq  

shakllanmagan. 

Psixologik ijodkorlikning kreativlik deb nomlanuvchi yoʻnalishi ustida gʻarb olimlari: 

J.Gilford, S.Liding, V.Smit, D.Xalperik va boshqalar izlanishlar olib borishgan. Chet el 

olimlarming kreativlik tushunchasi haqidagi izlanishlarini tahlil qilib va iimumlashtirib 

R.Xameni yozadi: «Kreativlik oʻzida yangicha yoʻsinda amalga oshirilgan oʻzlashtirish toʻlqinini 

(Makkelif), yangicha aloqadorliklami aniqlash (Kyubi), yangicha munosabatga kirishish 

(Rodjers), yangiliklar (Lassuel), ongning yangicha eʼtirozlariga sabab boʻluvchi faoliyatidir». 

Koʻpchilik tadqiqotchilar kreativlikni belgilashda shaxsning oʻziga xosligi va xususiyatlariga 

eʼtibor qaratadilar. J.Gilfodning fikricha, kreativlik va ijodiy imkoniyat qobiliyatlar va ijodiy 

tafakkurga taʼsir etuvchi omillar yigʻindisi sifatida namoyon boʻladi. E.Torrens kreativlikni 

yechimlami topishda bilimlaming yetarli boʻlmasligi muammosi, qiyinchiliklar qarshisidagi 

indentifikatsiya va taxminlaming shakllanishi, yechimlaming topilish jarayoni deb qaraydi. 

Hozirgi davrda taʼlim sohasida shaxsning intellektual salohiyatini rivojlantirish, ijodiy 

va mantiqiy fikrlash qobiliyatlarini shakllantirish, oʻquvchilarda mustaqil qaror qabul qilish 

koʻnikmalarini shakillantirish dolzarb masalalardan biri hisoblanadi. Raqamli texnologiyalar 

jadal surʼatlar bilan rivojlanib borayotgan bir davrda shaxsning algoritmik qobiliyatlarini 

shakllantirish nafaqat dasturlash va informatika sohasida, balki kundalik hayotiy 

muammolarni hal qilishda ham muhim ahamiyat kasb etadi. Psixologik-pedagogik manbalarni 

tahlil qilish shuni koʻrsatadiki, didaktik o‘yinlardan foydalanish bolalarni bilish jarayonlari, 

balki shaxsiy motivatsiya, ijodkorlik, tanqidiy fikrlash va qaror qabul qilish kompetensiyalari 

bilan ham uzviy bogʻliq.  

Biroq hozirgi kunga qadar bu tushunchaning yaxlit ilmiy-nazariy asoslari yetarli 

darajada ishlab chiqilmagan. Xususan, oʻquvchilarda mantiqiy fikirlash qobiliyatlarni 

rivojlantirishning psixologik mexanizmlari, pedagogik shart-sharoitlari va metodik 

yondashuvlari koʻplab ochilmagan masalalar qatorida qolmoqda. Shu sababli, mavjud 

psixologik-pedagogik manbalarni chuqur tahlil qilish orqali bolalrning kreativ tushunchasining 

mohiyatini aniqlash bugungi tadqiqotning dolzarbligini belgilaydi. Tadqiqotning maqsadi — 

psixologik-pedagogik manbalar tahlili asosida algoritmik qobiliyatlar tushunchasining nazariy 

asoslarini aniqlash, uni shakllantirishga taʼsir etuvchi omillarni ilmiy jihatdan asoslab 

berishdan iborat. 

Xulosa qilib boshlang‘ich ta’limda integrativ-kognitiv topshiriqlarni loyihalash ilmiy va 

didaktik tamoyillarga asoslanadi. Mazkur tamoyillar asosida tuzilgan topshiriqlar ta’lim sifatini 

oshiribgina qolmay, o‘quvchining mantiqiy va sistemali fikrlashini shakllantiradi, uning 

kognitiv moslashuvchanligini oshiradi. Ilmiy-tadqiqotlar doirasida ushbu didaktik tamoyillar 

asosida fanlararo topshiriqlar bazasini tuzish va ularning kognitiv samaradorligini baholovchi 

psixopedagogik indikatorlarni ishlab chiqish va amaliyotga tatbiq etish ustuvor vazifa 

hisoblanadi. 

